
1. Вовед


Концептот на Интегрирано гранично управување (ИГУ) претставува баланс што ја опфаќа координацијата и соработката помеѓу сите соодветни државни органи, институции и агенции вклучени во граничната безбедност и олеснувањето на трговијата со цел да се воспостават ефективни, ефикасни и интегрирани системи за гранично управување и да се постигне заедничката цел на отворени, но контролирани и безбедни граници. Имено, концептот на ИГУ произлезе од потребата од интегриран и сеопфатен приод за гранично управување како единствен пат за напредок, поради тоа што проблемите се толку меѓусебно поврзани, што не можат ефективно да се разгледуваат одвоено.


Безбедносните ризици со кои може да се соочи Република Северна Македонија алармират превземање на итна акција во делот на следење, проценка, соработка, координација во врска со сите сегменти поврзани со овие феномени од страна на иснтитуциите засегнати во ИГУ. Предизвиците поефикасно ќе се решаваат доколку националните институции кои имаат надлежност за управување со државната граница ја подобрат својата комуникација, споделуваат и разменуваат информации за севкупната соработка. Со цел да се подигне нивото на брза размена на информации помеѓу институциите надлежни за ИГУ, се преземаат активности за функционирање на информатичкиот систем за интегрираното гранично управување (со соодветен софтвер за гранични операции)  односно набавка на соодветен софтвер кој ќе овозможи централизирано прибирање, обработка и дистрибуција на податоци поврзани со граничните операции кој во моментов е во завршна фаза и се очекува во првата половина од 2023 год. да профункционира, преку ИПА 2 програмата а финансиски е подржан од Делегација за Европска Унија во Скопје. 

Набавената информатичка опрема во 2009 година, до денешен ден не профункционирала. За истата на две компании од Скопје им се исплатени 1 500 000 E., за кој износ е оштетен буџетот на Република Северна Македонија. За наведеното од страна на НКЦГУ во ноември 2018 година со допис е известено МВР кое поднесе пријава до ОЈО за ГОК и до ден денешен немаме повратен одговор дали постапката е завршена и кој е исходот по истата.Оваа година  од страна на НКЦГУ се превземени мерки и дејствија овој систем да профункционира доколку ЕК согласно програмата ИПА – 2 издвои финансиски средства.. Размената на информации се одвиваше преку електронски пат, телеграми и дописи што отежнато но сепак во реално време ја овозможува размената на податоци помеѓу засегнатите институции.   

2. Реализирани активности во текот на 2022 година


Националниот координативен центар за гранично управување (НКЦГУ), како централен елемент на интегрираното гранично управување, своите задачи продолжи да ги реализира и во текот на 2022 година. 

Координацијата со офицерите за врска од Министерството за надворешни работи, Министерството за одбрана, Министерството за здравство, Министерството за животна средина и просторно планирање, Министерството за транспорт и врски, Агенцијата за лекови и медицински средства и Дирекцијата за радијациона  сигурност, коишто не се постојано  присутни во седиштето на НКЦГУ, се врши по електронски пат, при што тие  доставуваат извештај за извршените работни активности поврзани со интегрираното гранично управување.
Поефикасната комуникација, размената на информациите и секако координацијата и соработката на државните органи и институциите, поврзани со граничното управување се приоритет на овој Центар, а оваа година поради престанокот на превземање на ковид мерките, обемот на фрекфенцијата на патници и стоки при влез и излез од државата енормно беше зголемен.
Во текот на 2022 година се одржаа повеќе работни состаноци со претставниците на долу наведените институции, а со цел за подобрување на соработката помеѓу истие согласно Акцискиот план за работа во 20202 год на НКЦГУ  а тоа се следните институции:
· Секретарјат за европски прашања
· Министерство за земјоделство шумарство и водостопанство (Државен секретар)

· Центар за управување со кризи (Заменик директор)

· Министерство за финансии – Царинска управа ( Директор )

· Агенција за храна и ветеренираство (Директор)

· Министерство за внатрешни работи (Министер,  директор на БЈБ и помошник на директорот за ОГРМ)

· Агенција за национална безбедност (Директор)

· Стопанска комора (Претседател)

· Акционерско друштво за транспорт Македонски железници Транспорт АД – Скопје (Директор)

· Агенција за управување со одземен имот (Директор)

· МАКАМ – Транс Скопје (Здружение на камионски превозници)

· ЛЕГИС – ТРАНСПОРТ ( Здружение на автобуски превозници


Во текот на 2022 година одржани се повеќе работни состаноци со експерти и стручни соработници од странство за ставање во функција на нефункционалниот систем ИСИГУ кој што од самото поставување никогаш не е ставен во функција. Од наша страна во предвидените рокови беа завршени сите активности а постапката од страна на делегацијата на ЕУ во Скопје запре во фаза на тендерирање.
  Во делот на меѓународна соработка започнати се првични контакти за посета, размена на искуства и најдобри практики со земји членки и не членки на ЕУ кои имаат воспоставено систем за ИГУ во своите земји.
·  Одржани се повеќе работни средби со директорот на Светскиот  конгрес за гранично интегрирано управување заедно со министерот за внатрешни работи со цел успешна организација на истиот кој ќе се одржи во Април 2023 година во Скопје
· Успешна координација помеѓу институциите вклучени во НАТО вежбата „Обука за евакуација на лица во тешко проодни планински услови“.

· Учество на Нацнионалниот координатор во објаснувачката мисија во Брисел за почеток на пристапните преговори со ЕУ во Октомври.
· Работна посета на НКЦГУ на Република Косово согласно потпишаниот меморандум за соработка


Во текот на 2022 година беа одржани повеќе тематски работни средби со директорите на БЈБ, Царинска Управа и Директоратот за транспорт и врски со цел успешно функционирање на ОА „Дозвола“ воведена од страна на МВР.

Направени се напори за зајакнување на човечките капацитети а со цел на оформување на Аналитички центар за изготвување на анализата на ризик на национално ниво, но за жал нашите заложби не вродија со плод, поради што во текот на 2023 година очекуваме упатување на аналитичари од страна на МВР со цел и овој сегмент да заживее, како и упатување на информатичар.

Работната група од НКЦГУ во повеке наврати ги посети ГП на северната граница. Остварени се средби со сите структури :  превозници, шпедитери, извозници, увозници и патници како и Стопанската комора на Републка Северна Македонија а со цел побрз проток на камионскиот превоз а одржани се и состаноци со претставници на ОГРМ и Царинска управа на ГП Богородица. За жал иако беа договорени конкретни мерки за побрз проток на стоки, често се случува да функционира само една лента иако постои можност протокот да се забрза со отварање на втора лента што многу ретко се случува.
Од страна на Министерство за внатрешни работи, офицерот за врски и ДОЦ при НКЦГУ изготвиле:

- Зa потребите на Царинската управа-МФ одговорени се 47 барање за проверки на лица и возила;
· Одговори за проверки по барање на ЈО – 59
· Одговор за проверки по барање на Судовите – 7
· Одговори за проверки по барање на Финансова полиција -9 
· Одговори по барње на УЈП – 16
· Останати државни институции и приватни лица – 2 621 одговора.
Покрај овие активности, офицерот за врска активно учествуваше и во останатите задолженија согласно наредбите за работа во Одделот за гранични работи и миграции – координација и брифинзи во врска со мигрантската криза на јужната граница, соработка со Фронтекс, како и соработка со останатите меѓународни организации со кои е воспоставена соработка – EXBS, JCP, IISG.

До мрежата на Фронтекс за анализа на ризик се доставуваат месечни податоци за состојбите на границите.

Во рамки на воспоставената соработка со EXBS вршена е неделна размена на податоци и учество при изработката на заедничките аналитички продукти. 
Вршени се редовни координативни активности во рамки на НКЦГУ со останатите субјекти кои се дел од системот за интегрирано гранично управување.

Во 2022 година беа финализирани два стратешки документи – Четиригодишната стратегија за Интегрирано гранично управување со Акциски план и Твининг проектот за ,,Усогласување на националните системи со препораките на Шенген во делот на ИГУ,,. Двата документи е потребно да се имплементиртаат во наредниот период.

Од останатите стратешки цели, во 2022 година беа учеството во Делегацијата на МВР и Владата на Република Северна Македонија на преговорите во Брисел за финализирање на Договорот за оперативна соработка со Фронтекс, како и учество во делегацијата на МВР во процесот на започнување преговори со ЕУ во Брисел. 

Постапувано е по Наредба на преспоставените старешини во МВР во активности од ОА Рефлекс, ОА Дозвола, вршени со контроли на граничното работење за што е изготвен соодветен службен материјал.


Од страна на НКЦГУ до МВР се доставени 46 информации и 7 анализи на ризик.

Од страна на НКЦГУ преку офицерите за врска до Министерство за финанси и Царинска управа се доставени како и преку ДОЦ при НКЦГУ:
· 10 информации ( најголем дел за можна корупција ) и 3 информации класифицирани со Строго доверливо,
· 1 анализа на ризик, и 2 анализи на ризик класифицирани со Строго доверливо
· ДОЦ при НКЦГУ по електронски пат 36 пати го има известено ДОЦ при ЦУ за долгите колони на товарни возила на ГП Табановце – излез.
· На 24.11.2022 год. по пријава на извозникот дека му се бара мито од 20 E по електронски пат е известен ДОЦ при ЦУ дека во моментот од страна на царинска службеничка се зе зема мито а за превземените мерки до денес од нивна страна не сме известени.
Доставена информација до Агенција за национална безбедност – 1
Координации со Агенција за управување со одземен имот – 4

Размена на информации  со Министерство за земјоделство, шумарство и водостопанство – 1

Одржани се 2 работни состаноци со Министерство за транспорт и врски и Дирекцијата за транспорт и врски и МВР за изготвување протокол за информатичко поврзување со нивната база за податоци за издадени дозволи за транспорт на патници и проектот е ставен во функција.
Одржани се две работни средби со раководството на Министерството за земјодели за овозможување побрз проток на наши земјоделски производи.
Размена на информации  со Управа за финансиско разузнавање – 1 .
Координации со Државен инспекторат за земјоделство – 1
Координација на активности со Државен инспекторат за транспорт, МВР и ЦУ на Република Северна Македонија – 3 а од страна на Државниот инспекторат за транспорт поднесени се 223 прекршочни записници.
По барања од наши граѓани кои се наоѓале во странство побарана е помош од нашите власти поради што со МНР се извршени 4 координации преку нив со нашите ДКП-а и сите се решени позитивно за нашите граѓани во реално време.


Од страна на НКЦГУ е номиниран член во работната група задолжена за организирање на НАТО вежбата „Обука за евакуација на лица од тешко проодни планински услови“. 

Подобрена е ефикасноста во изготвување на одговорите по барањата доставени од страна на институциите и граѓаните и истите по нивниот прием се одговараат истиот ден.

За потребите на проверките, како и за други активности, активно беа вклучени и вработените во Дежурниот центар на НКЦГУ и офицерот за врска од МВР, делегиран во НКЦГУ, кои своите задачи ги остваруваа 24/7, пред сѐ, во делот на координација и известувања, поврзани со одредени настани или случувања на границата. 


Со цел надминување на проблемите со застој на стоки и патници на граничните премини при влез и излез на стоки  на граничните премини НКЦГУ изготви протокол за брза размена  на информации помегу институциите за  надминување на овој проблем . Во врска со воспоставените зелени ленти за брз проток на стоки од прехрамбен карактер, празни камиони и камиони кои превезуваат опасни материи истата на ГП Богородица и ГП Табановце не функционира.

Координаторот на Националниот координативен центар за гранично управување, континуирано се состануваше со членови од Одделот за Европска унија и меѓународна соработка во МВР, заради подготовката на Националната програма за усвојување на правото на ЕУ (НПАА) за Поглавје 24- Правда, слобода и безбедност. 

И во текот на 2022  година, во НКЦГУ редовно се изработуваат времени Анализи на ризици и опасности на оперативно ниво. Анализите од страна на НКЦГУ се изработуваат врз основа на добиените податоци од институциите кои што учествуваат во неговата работа и тоа преку назначените претставници од надлежните министерства, како и преку офицерите за врска од институциите деташирани во НКЦГУ.  Останува и понатаму проблемот при изготвувањето на анализата на ризик на ниво на НКЦГУ е непостоењето централна база на податоци, во којашто би се слевале податоците од министерствата и институциите, кои партиципираат во работата на Центарот. За таа цел, потребно е сите надлежни министерства и институции да се поврзат со информатичкиот систем за ИСИГУ. Проблемот се состои во тоа што информатичкиот систем за ИСИГУ е нефункционален. Во моментов, размената на инфорамции помеѓу институциите кои членуваат во НКЦГУ се одвива преку ДОЦ при НКЦГУ по електронски пат, но со воспоставувањето на ИСИГУ се очекува полесна и побрза размена на информации на институциите кои имаат надлежности во НКЦГУ.

Постигнување на ефикасна координација, олеснување на размената на податоци и информации во системот на ИГУ е примарна улога на НКЦГУ. Оттука, заради поуспешно следење на реализирањето на oдредбите од Стратегијата за интегрирано гранично управување за 2020-2024 година, како и преземените мерки и активности предвидени во Генералниот акциски план за нејзино спроведување .

Во текот на цела 2022 година,  исто така, на месечно ниво тековно беа подготвувани анализи на ризици и опасности  што вклучуваат квантитативна и квалитативна анализа на активностите на Царинската управа и Министерството за внатрешни работи – ОГРМ, и истите беа доставувани до институциите за кои истите се однесуваат како и за информирање до Влада на Република Северна Македонија. Оваа активност на НКЦГУ е во согласност со потпишаниот  Меморандум за соработка со истите, а со цел размена на безбедносни податоци и информации помеѓу субјектите.

Царинската управа, надлежна за ефикасна контрола на граничните премини, но и за олеснување и забрзување на законското движење на стоки и патници, е постојано присутна преку својот офицер за врска во седиштето на Националниот координативен центар за гранично управување. 

Вo дежурниот центар нa Националниот координативен центар за гранично управување, секојдневно се превземаат активности, преку мониторинг системот (видео надзорот), за следење на динамиката за движење на лица, возила и карактеристични настани на граничните премини.

На повисоко ниво е подигнат пристапот до салата за видеонадзор со поставување на електронски систем за следење на влез и излез од просториите.

Врз основа на потребата за добивање дополнителни информации,  вршена е директна комуникација со надлежните државни органи, во насока на координирање и решавање на соодветен настан или активност. Исто така, на секои 15 дена во месецот, во Дежурниот  центар се подготвува Билтен за безбедносно- интересни настани од областа на граничното управување.
Со цел обезбедување стручно, компетентно и навремено извршување на работните задачи, коишто се содржина на работата на Центарот, неопходна е поддршка во делот на потребните човечки ресурси и јакнење на нивните капацитети со соодветни обуки.  Потребно е издвојување и на повеќе финансиски средства од Буџетот, коишто НКЦГУ повеќе години наназад ги нема.  Средствата би се насочиле за техничка опрема (компјутери), бидејќи постоечките не одговараат на потребите предвидени за неговата работа, пред сѐ поради застареност и амортизација која негативно влијае на здравствената состојба на вработените и ја отежнува работата. НКЦГУ од својот скромен буџет ( 350 000 ден. )  во 2022 год. има искористено 15% од истиот, како и минатите години на репрезентација и дневници нема потрошено ниту 1 денар.
3. Меѓународна соработка


Националниот координативен центар за гранично управување и во 2022 година ги продолжи активностите на полето на меѓународната соработка при што беше реализирана средба со Националниот координатор за гранично управување на Р. Косово на која е договорено проширување на веќе потпишаниот меморандум за соработка.
До НКЦГУ на Република Косово доставени се 11 информации, а од нивна страна се примени 4 информации кои се однесуваа на застој на товарниот сообраќај на нашите и нивните гранични премини. 

 Меморандум за соработка. Притоа, реализирани се соработки со претставници на меѓународните организации како регионалнит МАРРИ центар, ОБСЕ, ФРОНТЕКС, УНОДЦ  и др. 


Во контекст на горенаведеното, офицерот за врска од МВР во НКЦГУ, до ФРОНТЕКС доставуваше месечни извештаи, поврзани со нелегалната миграција, азилот и протокот на патници преку границите.


До Нацоналниот координатор на Република Грција е упатено барање за потпишување на меморандум за соработка. Преку нивниот офицер за врска при нивната амбасада во Скопје разменети се четири информации за можни коруптивни настани на нивен ГП Евзони, информации добиени преку МАКАМ – Транс.

За поефикасно функционирање на НКЦГУ во текот на целата 2022 година, од исклучителна важност беше поддршката што ја даваше МВР, особено претставниците од Одделот за ЕУ и меѓународна соработка. 

4. Кратенки
· ИСИГУ – Информатички Систем за Интегрирано Гранично Управување

· НКЦГУ – Национален Координативен Центар за Гранично Управување

· ИГУ – Интегрирано Гранично Управување

Национален Координатор

Д-р Владимир Пивоваров

